
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«..» …………  2019  թվականի  N ……. – Ա


ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ՀԱՆՁՆԵԼՈՒ  ՄԱՍԻՆ 


   Հիմք ընդունելով Քաղաքացիական օրենսգրքի 685-րդ հոդվածը, ինչպես նաև  «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 7-րդ մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության գյուղատնտեսության նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի հաշվեկշռում հաշվառված 2012 թվականի արտադրության 18480.0 հազ. դրամ սկզբնական արժեքով Տոյոտա Լենդ Քրուզեր 150 2.7 GAS մակնիշի մեքենան՝ 5174.4 հազ. դրամ մնացորդային արժեքով, հետ վերցնել և անհատույց անժամկետ օգտագործման իրավունքով հանձնել Հայաստանի Հանրապետության կրթության և գիտության նախարարության «Հայաստանի ազգային ագրարային համալսարան հիմնադրամին: 
2. Հայաստանի Հանրապետության գյուղատնտեսության նախարարին և Հայաստանի Հանրապետության կրթության և գիտության նախարարին՝ 15-օրյա ժամկետում, Հայաստանի Հանրապետության օրենսդրությամբ սահմանված կարգով, համատեղ ապահովել գույքի անհատույց տրամադրման պայմանագրի կնքումը և սույն որոշման 1-ին կետում նշված գույքի հանձնման-ընդունման աշխատանքների կատարումը:
   3.  Սահմանել, որ սույն որոշման 1-ին կետում նշված գույքի անհատույց օգտագործման պայմանագրի կնքման և գույքի նկատմամբ իրավունքների պետական գրանցման հետ կապված ծախսերն իրականացվելու է  Հայաստանի Հանրապետության կրթության և գիտության նախարարության «Հայաստանի ազգային ագրարային համալսարան հիմնադրամի ֆինանսական միջոցների հաշվին:





                                                 

	                                                        ՀԻՄՆԱՎՈՐՈՒՄ
«Գույք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության
 կառավարության որոշման նախագծի ընդունման 

	1
	Անհրաժեշտությունը

	
	     «Գույք  հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Հայաստանի ազգային ագրարային համալսարան» հիմնադրամի (այսուհետ՝ Հիմնադրամ) կողմից գյուղատնտեսության ոլորտում իրականացվող կրթական, գիտական, փորձարարական ծրագրերի ապահովման անհրաժեշտությամբ:

	2
	Ընթացիկ իրավիճակը և առկա խնդիրները

	
	Ագրարային քաղաքականության նպատակաուղղված և արդյունավետ իրականացումը, ագրարային ոլորտի զարգացումը, երկրի պարենային անվտանգության և բնակչությանն անվտանգ սննդամթերքով ապահովումն այսօր ՀՀ գյուղատնտեսության զարգացման ռազմավարության գերխնդիրն է և առանց համապատասխան գիտելիքներով ու փորձով օժտված մասնագետների այս ամենի իրականացումը դառնում է անիրատեսական: Նշված խնդիրների լուծման, գյուղատնտեսության ոլորտում առաջավոր տեխնոլոգիաների տարածման, կրթական, խորհրդատվական ու հետազոտական ինովացիոն գործունեության, համակարգի բարեփոխումների իրականացման գործում իր ուրույն դերակատարումն ունի Հայաստանի ազգային ագրարային համալսարանը` որպես երկրում ագրոպարենային ոլորտի համար կադրեր պատրաստող միակ բուհ: Հիմնադրամն իր ներկա կարգավիճակով, ուսումնագիտական ներուժով և գործունեությամբ հանդիսանում է երկրում ագրոպարենային ոլորտի համար մասնագետներ պատրաստող և մեծ թափ ստացած ու շարունակվող կրթական բարեփոխումներ իրականացնող առաջատար բուհերից մեկը:
Վերը նշված գործառույթների ապահովման նպատակով Հիմնադրամը կրթական, գիտական, փորձարարական ծրագրեր է իրականացնում Հանրապետության մի շարք մարզերում: Այցերի քանակը բավականին մեծ է և՛ կրթական հաստատություններ, և՛ ուսումնա-փորձնական տնտեսություններ, և՛ ընդհանրապես՝ մարզերի գյուղացիական տնտեսավարողներին:
Մինչդեռ Հիմնադրամի տրանսպորտային միջոցների զգալի մասը ֆիզիկապես ու բարոյապես մաշված են և ենթակա չեն շահագործման:

	3
	 Կարգավորման նպատակը և ակնկալվող արդյունքը

	
	Հիմնադրամի կողմից գյուղատնտեսության ոլորտում գիտական և փորձարարական, առաջավոր տեխնոլոգիաների տարածման, կրթական, խորհրդատվական ու հետազոտական ինովացիոն ծրագրերի պատշաճ իրականացման ապահովում: 

	4
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակումն իրականացվել է ՀՀ գյուղատնտեսության նախարարության կողմից:

	       
                                             
                                                      1. ՏԵՂԵԿԱՆՔ
«Գույք  հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ  ՀՀ պետական բյուջեում և տեղական ինքնակառավարման մարմինների բյուջեներում ծախսերի և  եկամուտների ավելացման կամ նվազեցման մասին

	     «Գույք  հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

	                                                      2. ՏԵՂԵԿԱՆՔ
«Գույք  հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության  մասին

	      «Գույք  հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:




















